
Annotasiya. XX әsr Azәrbaycan mәtbuatının böyük bir hissәsi demokratik xarakter daşıyır. Burjua-
mülkәdar münasibәtlәrinin, mövcud quruluşundan narazılığı, dini mövhumatın tәnqidi, xalqın möv-
cud quruluşundan narazılığı, azadlıq ideyaları, hәyat şәraitini yaxşılaşdırmaq tәlәblәri vә s. demok-
ratik mәtbuatın әsas ideya mәzmununu tәşkil edir. Demokratik mәtbuat orqanlarının mühüm bir qis-
mi isә satirik jurnallardır. Azәrbaycan dilindә çıxan satirik jurnallardan “Molla Nәsrәddin” (1906-
1931), “Bәhlul” (1907), “Zәnbur” (1909-1910), “Mirat” (1910), “Arı” (1910-1911), “Kәlniyyәt” 
(1912-1913), “Lәk-lәk” (1914), “Tuti” (1914-1917), “Mәzәli” (1914-1915), “Babayi-Әmir” (1915-
1916), “Tartar Partan” (1918), “Mәşәl” (1919-1920) demokratik mövqedә idi. Hәmin jurnallar bi-
zim tәdqiqatımızın әsasını tәşkil edir. 
Satirik jurnallar XX әsrin ictimai ziddiyyәtlәrini, xalqın azadlıq meyillәrini, köhnә dünyaya tәnqidi 
münasibәtini әks etdirәn mәnbәlәrdәn biridir. Bu jurnalların bir çoxu “Molla Nәsrәddin” jurnalının 
yolu ilә getmәyә çalışırdı. 
XX әsrin әvәllәrindәki Azәrbaycan әdәdbiyyatı vә mәtbuatının inkişafında “Molla Nәsrәddin” jur-
nalı mislisiz rol oynamışdır. Birinci Rus inqilabının yetirmәsi olan “Molla Nәsrәddin” inqilabi-de-
mokratizmin bayraqdarı olmuşdur. Jurnal 1905-1907-ci illәrdәki cahanşümul hadisәlәri, xalq azad-
lıq hәrәkatını, mübariz fәhlә vә kәndli kütlәlәrinin çarizmә, burjua-mülkәdar ağalara nifrәtini әks 
etdirir, zәhmәtkeşlәrin sinfi şüurunu qüvvәtlәndirmәk yolunda çox cәmәrәli fәaliyyәt göstәrirdi. 
Açar sözlәr: satirik jurnal, mәtbuat, felyeton, karikatura 

Abstract. The most part of Azerbaijani press of XX century is democratic.  The discontent with the 
existing structure of bourgeois landlord relations, criticism of religious superstition, the discontent 
with the existing structure of people, freedom ideas, requirements to improve living conditions and 
others are the main idea of the democratic press. The most part of democratic press organs are 
satirical magazines. The magazines such as “Molla Nasreddin” (1906-1931),”Behlul” (1907), 
“Zenbur” (1909-1910), “Mirat” (1910), “Ari” (1910-1911), “Kelniyyet” (1912-1913), “Lek-Lek” 
(1914), “Tuti” (1914-1917), “Mezeli” (1914-1915), “Babayi-Amir” (1915-1916), “Tatar Partan” 
(1918), “Meshel” (1919-1920) were in a democratic position. These magazines form the basis of 
our research.  

The satirical magazines are one of the sources that reflected the social contradiction, freedom 
tendencies of people, critical attitude to the old world of the 20th century. Most of these journals 
tried to follow the path “Molla Nasreddin” magazine. The magazine “Molla Nasreddin” played an 
inimitable role in the development of Azerbaijani literature and press of 20th century. “Molla 
Nasreddin” which was established based on the first Russian revolution was the standard bearer of 
revolutionary democracy. The magazine reflected the events that affect the whole world, people's 
liberation movement, the hatred of fighting workers and the villagers towards tsarism and bourgeois 
landlords during the 1907s and worked effectively on the way to strengthen the class consciousness 
of the workers. 

Giriş / Introduction 

 
Әsrin әvvәllәrindә kapitalizmin coşğun inki-

şafı Azәrbaycan cәmiyyәtindә “iqlimi müxtәlif 
olan” ölkәlәrin sәrvәtinә ehtiyac yaratdı. İqtisa-
di sahәdә yaranan tәrәqqi xalqın mәnәvi hәyatı-
nı da әhatә etdi. Mәtbuatın inkişafı üçün geniş 
meydan yarandı. Müәyyәn sәbәblәr üzündәn 
әdәbiyyatın bir sıra sahәlәri inkişaf etmәyәn 

xalqların – zәmanәnin meydana çıxardığı mә-
nәvi ehtiyaclarını tәmin etmәk üçün, bәdii tә-
fәkkürün inkişafı sahәsindә zәngin tәcrübә qa-
zanmış millәtlәrdәn öyrәnmәyә, eyni zamanda 
özlәrinә mәxsus әdәbi nümunәlәrin qabaqcıl 
cәhәtlәrini öyrәtmәyә başladılar. Belәliklә, әdә-
bi prosesin inkişafı sürәtlәndi. 
 

Әsas hissә / Main Part 
 

Son illәrdә gedәn siyasi, iqtisadi vә inzibati 
proseslәr öyrәnib tәdqiq etmәyi başlıca vәzifә-
lәrdәn biri kimi qarşıya qoyur vә zәngin mәtbu-
at tariximizin, mәnәvi mәdәniyyәt irsimizin öy-
rәnilmәsinin vacibliyini diqqәt mәrkәzindә sax-
layır. Müasir şәraitdә milli mәtbuatımızın araş-
dırılması әdәbiyyatşünaslıq elmimizin vacib 
problemlәri içәrisindә әsas yerlәrdәn birini tu-
tur. Mәtbuat tariximizin öyrәnilmәsi vә hansı 
bәdii axtarışlar yolu ilә inkişafını müәyyәnlәş-
dirmәk milli inkişafın xüsusiyyәtlәrini öyrәn-
mәk baxımından da vacibdir. 

1901-1917-ci illәri әhatә edәn şәrti olaraq el-
mi әdәbiyyatda “XX әsr” adlandırılan tariximi-
zin kiçik bir mәrhәlәsi dağıdıcı müharibәlәr, 
sarsıdıcı inqilablar mәrhәlәsi kimi sәciyyәlәnir. 
Rus-Yapon müharibәsi vә 1905-ci il birinci rus 
inqilabı ilә başlanan XX әsr 1917-ci il, Böyük 
Oktyabr çevrilişi vә Vәtәndaş müharibәsi ilә 
başa çatır. Hadisәlәrin Rusiya imperiyası miq-
yasında cәrәyan etmәsinә baxmayaraq, onun tә-
sir dalğası bütün Şәrqә yayıldı. İran, Türkiyә, 
Çin, Hindistan vә s. ölkәlәrdә milli azadlıq hә-

rәkatı genişlәndi. Birinci rus inqilabının tәsiri 
ilә digәr mәzlum Şәrq millәtlәri kimi, çarizmin 
müstәmlәkә zülmü altında inlәyәn Azәrbaycan 
xalqı da qәflәt yuxusundan oyanır, xoşbәxt hә-
yat uğrunda siyasi mübarizәlәrә qoşulur. Xalq 
inqilabının yaratdığı “nәfәs genliyi”ndәn 
(C.Mәmmәdquluzadә) istifadә edәn azәrbay-
canlılar illәrdәn bәri arzuladıqları, lakin hәyata 
keçirә bilmәdiklәri siyasi vә mәdәni tәşәbbüslә-
ri yerinә yetirmәk üçün tәdbir görmәyә başladı-
lar. Bu dövrdә siyasi vә fiziki zülmün tәzyiqin-
dәn, ruhani istibdadın tәsirindәn qurtuluş yolla-
rı haqqında fikirlәr müxtәlif idi. “Hümmәt” tәş-
kilatında birlәşәn bolşevik inqilabçılar xalqın 
nicatını sosialist inqilabında, inqilabçı-demok-
ratlar çarizmin zülmündәn qurtarıb konstitusi-
yalı respublika yaratmaqda, demokratik islahat-
lar hәyata keçirmәkdә, indiyә qәdәrki elmi әdә-
biyyatda üstlәrinә “panislamist”, “pantürkist” 
yarlığı yapışdırılmış ziyalılar isә yaradılması ar-
zu edilәn “Turan” dövlәtindә, Mәhәmmәdin ya-
şıl bayrağı, Türkiyәnin “Ay, Yıldız” emblemi 
altında birlәşmәkdә axtarırdılar. 

Müxtәlif partiyaların, siyasi qrupların fәaliy-
yәt göstәrdiyi, zülmün buxovlarından qurtar-
maq üçün yollar seçildiyi bir vaxtda ümumi bir 
fikir qüvvәtli surәtdә sәslәnirdi. O da Azәrbay-
can xalqının müasir mәdәni tәrәqqisinә nail ol-
maq ideyası idi. Bir-birinә zidd siyasi görüşlә-
rin qarşı-qarşıya durub döyüşdüyü ideya müba-
rizәlәri meydanında bu fikri yekdilliklә hamı 
müdafiә edir, onun hәyata keçmәsi uğrunda 
әmәli tәdbirlәr görürdü. 

Әli bәy Hüseynzadә “Qırmızı qaranlıqlar 
içindә yaşıl işıqlar” mәqalәsindә inqilabın ya-
ratdığı fürsәtdәn istifadә edib, müasir dövrün 
tәlәblәrinә uyğun milli mәdәniyyәtin inkişafına 
nail olmağın zәrurәtindәn söhbәt açaraq yazır-
dı: “Zәmanәmiz bir inqilab zәmanıdır. Bәşәriy-
yәt irәliyә doğru bir addım atmaq istәyir. Ad-
dım atdıqca qarşısına reaksiya, yәni irtica şәk-
lindә mühüm bir qüvvәt çıxıb onu geri atmaya 
çapalayır. İnqilab ilә irtica görüşüyor, mübarizә 
ediyor. Bu mübarizә nәticәsindә ortalıq al qana 
boyanır. O qanlardan cәdd edәn bu xarat kasif 
bir sәhabә halını alıb bütün әtrafı zülmәtә qәrq 
ediyor. İştә qırmızı qaranlıq... iki qüvvәtli müa-
dimәsindәn ara-sıra hasil olan dәhşәtli gurultu-
lar, şirin lәzzәtli uyğu içindә yatan biz müsәl-
manlara rahat vermiyor. İstәr-istәmәz iyqaz 
ediyor. Biz dә oyanmağa, ayağa qalxmağa mәc-
bur oluyoruz. Әqlimiz başımıza gәliyor, özü-
müzә ayrı bir yol arıyoruz. Billur kimi oluyoruz 
da biz... bir yol bulub o yol ilә gedәcәyiz. Bi-
zim başqalar ilә buğz vә әdavәtimiz yoxdur. Bi-
zim özümüzә mәxsus daha layiq, daha şanlı bir 
vәzifeyi-mücahidәmiz vardır ki, o vәzifә dә 
zülmәti qәflәtdә bulunan qövmiyәt, әvam ara-
sında nuri-maarifi әkmәkdәdir” [1]. 

Әsrin başlanğıcında böyük bir ehtirasla inqi-
labi demokratik ideyaları tәbliğ edәn C.Mәm-
mәdquluzadә belә hesab edirdi ki, geniş xalq 
kütlәsini qabaqcıl fikirlәrlә silahlandırıb, gözü-
nü açmadan, şüurunu aydınlaşdırmadan onun 
siyasi azadlığı haqqında danışmaq olmaz. Әdib 
“Cәfәngiyyat” felyetonunda yazırdı: “Gah vaxt 
olubdur ki, bәzilәri bizdәn soruşub ki, nә sәbә-
bә siyasәtdәn, dumadan, hüquqdan, hürriyyәt 
vә müsavatdan çoxluca bәhs elәmirik. Amma 
bizdәn bunu soruşan ağalardan tәvәqqe edirik 
bizә cavab versinlәr, görәk aya mümkündürmü 
vәbanı dayandırmaq üçün 43 qoyun kәsәn bir 

millәtә, bir cahil lotunu özünә haşa, allah bilәn 
bir camaata hәmişә dumadan vә siyasәtdәn 
bәhs etmәk? Biz belә qanırıq ki, xәyal, fikir vә 
әqidә düzәlmәsә, feil heç vaxt düzәlmәz, o sә-
bәbә ki, ikinci birincilәrә tabedir, ondan ötәri 
ki, vabәstәrdir xәyalına әtfalı hәr kәsin” [9, 
s.177]. 

XX әsrin әvvәllәrindә böyük inqilabi çarpış-
malar şәraitindә xalq maarifi, milli mәtbuat te-
atr vә incәsәnәtin inkişafı uğrunda genişlәnәn 
mübarizә mәhz xalqı maariflәndirmәk, şüurunu 
aydınlaşdırıb siyasi döyüşlәr meydanına gәtir-
mәk arzusu ilә bağlı idi. I rus inqilabından son-
ra bir-birinin ardınca yaradılmış “Nәşri-maa-
rif”, “Nicat”, “Sәadәt”, “Sәfa” kimi cәmiyyәtlәr 
vә onların hәyata keçirdiklәri saysız-hesabsız 
mәdәni-kütlәvi tәdbirlәr, açılan mәktәblәr, veri-
lәn teatr tamaşaları, nәşr edilmiş qәzet-jurnallar 
geniş kütlәni maariflәndirmәk, mәdәnilәşdir-
mәk, tәrәqqi yoluna çıxarmaq, son nәticәdә ağır 
hәyatlarını yüngüllәşdirmәk, fәrәhsiz mәişәtinә 
işıq şüası gәtirmәk idealı ilә bağlı idi. 

Şübhәsiz, kәskin sinfi döyüşlәrin getdiyi, 
Cәlil Mәmmәdquluzadәnin dediyi kimi, “Haqq-
әdalәtin irtica ilә” üz-üzә dayanıb vuruşduğu 
bir dövrdә beyinlәri vә ağılları fәth etmәk uğ-
runda mübarizә gedirdi. Xalq hәyatında böyük 
әhәmiyyәt kәsb edәn döyüşlәrin getdiyi bir 
vaxtda cәmiyyәt vә uşaq әdәbiyyatı xüsusi 
ideoloji mәna kәsb edirdi. 

1905-1907-ci illәr Birinci rus-burjua demok-
ratik inqilabı imperiyanın sәmasını örtәn bulud-
ları parçalamaqla milli şüurun oyanmasına, mil-
li mәdәniyyәtin inkişafına da tәsir göstәrdi. 

Mәhz bu illәrdә maddi vә mәnәvi ehtiyaclar-
la yanaşı, maarif vә mәktәb problemi ön cәrgә-
yә çıxdı. Xalqın maarifә olan zәruri ehtiyacları-
nı vә tәhsilinin әsas problemlәrini müzakirә et-
mәk vә gәlәcәk inkişaf yollarını müәyyәnlәş-
dirmәk mәqsәdilә 1906-cı ilin avqustundan Hә-
sәn bәy Zәrdabi vә Nәriman Nәrimanovun 
1907-ci ilin avqustunda Әli bәy Hüseynzadә vә 
Mahmudbәy Mahmudbәyovun rәhbәrliyi ilә 
Bakıda müәllimlәrin birinci vә ikinci qurultay-
ları keçirildi. Birinci qurultay xalq maarifinin 
zәruri problemlәrini müzakirәyә qoydu. Lakin 
işin gedişindә inqilabçı müәllimlәrlә liberal xa-
dimlәrin görüşlәri arasında ziddiyyәtli mәsәlә-
lәrin hәll edilib başa çatdırılmasına mane oldu. 

www.phil-art.journal.az



Azәrbaycan Milli Elmlәr Akademiyası 

Qurultay heç bir mәsәlә hәll etmәdәn qapandı. 
Bunun әksinә olaraq, II qurultay bir sıra zәruri 
mәsәlәlәri hәll etdi. Bunların sırasında uşaq 
әdәbiyyatı, yeni dәrslik yaratmaq mәsәlәsi xü-
susi yer tuturdu. M.Hadinin qurultayın gedişi 
haqqında “Füyuzat” jurnalında oxucu üçün ma-
terial yaratmaq qurultayın gündәliyinә daxil 
olan әsas mәsәlәlәrdәn olmuşdur. Qurultay 
“çapdan çıxmış vә çapdan әvvәl tәqdim edilmiş 
dәrs kitablarına baxıb tәlim vә tәdrisә әlverişli 
vә layiq olduqlarını tәyin etmәk [3] mәqsәdilә 
xüsusi komissiya yaratmışdır. Bu illәrdә onun 
tәrkibinә әsrin görkәmli maarif xadimlәri vә 
yazıçıları Mahmudbәy Mahmudbәyov, Süley-
man bәy Axundov, Akif Әfәndiyev, Üzeyir bәy 
Hacıbәyli, Әli İsgәndәr Cәfәrzadә, Ağaәli Qası-
mov vә b. daxil idilәr.  

Mövcud mәktәblәr üçün dәrslik vә sinifdәn-
xaric oxudan ötrü material yaratmaq mәsәlәsi 
günün zәruri problemlәrinә çevrildi, mәtbuat 
sәhifәlәrindә müzakirә edilmәyә başlandı. La-
kin uşaq әdәbiyyatı sadәcә uşaq mütaliәsi üçün 
gündәlik material yaratmaqdan ibarәt deyildir. 

Bu inqilablar dövründә xüsusi әhәmiyyәt 
kәsb edәn, millәtin gәlәcәk inkişafını tәmin edә 
bilәn yüksәk sәviyyәli vәtәndaşlar tәrbiyә edib 
yetişdirmәk ideyası ilә bağlı mәsәlә idi. Ona 
görә dә uşaq әdәbiyyatı qabaqcıl maarif vә әdә-
biyyat xadimlәri tәrәfindәn mәdәni tәrәqqinin 
әsas amillәrindәn biri kimi qiymәtlәndirilirdi. 
Tәnqidçi Әlәkbәr Әkbәrov “Müәllimlәr icti-
mainә dair” sәrlövhәli mәqalәsindә maarifçi 
dünyagörüşün, xalqın mövqeyindәn çıxış edә-
rәk azәrbaycanlıların başqa millәtlәrdәn mәdәni 
inkişafca geridә durmasının әsas sәbәblәrindәn 
birini uşaq tәrbiyәsindәki qüsurlarla әlaqәlәndi-
rirdi. Tәnqidçi yazırdı: “Tәrbiyeyi-әtfalın nә 
dәrәcәdә olan әhәmiyyәti cümlәyә günәş kimi 
mәlum vә aşkardır. Onun üçün millәt balaları-
nın tәrbiyeyi-әtfal vә tәhribi-әxlaq etmәlәri 
mәqsәdilә cümlә millәtlәrin әrbabi-hümmәt vә 
mәrifәt tәrәfindәn indiyә qәdәr neçә-neçә kitab-
lar, әtfala dair jurnallar nәşr etmәkdәdirlәr. 
Çünki yevropalılar bilirlәr ki, әtfalın hüsni-tәr-
biyәlәrinә xidmәt edәrәk risalәlәr nә qәdәr çox 
olsa, o qәdәr cocuqlar onlardan nәfbәrdar olur-
lar. Amma biz, Azәrbaycan türklәrindә bu tövr 
yazılmış kitabi-әxlaqiyyә, fәnniyyә vә hökmiy-
yәlәrin bulunmaması bizlәri qeyrilәrindәn nә 

qәdәr geridә qoyub. Cümlәyә mәlumdur ki, әc-
nәbilәrin cocuqları boş vaxtlarını bu, tövr kitab-
ları oxumağa әrf edib onlardan layiqincә nәf-
bәrdar olurlar” [4]. 

Tәnqidçi Azәrbaycan xalqının gәlәcәk inki-
şafına nail olmaq üçün çağdaşlarına belә mü-
hüm vә faydalı bir işlә mәşğul olmağı, onu irәli 
aparmağı tövsiyә edirdi: 

“Bizim millәt qeydinә qalanlarımız hümmәt 
vә qeyrәt edib belә kitablar meydana gәtirsәlәr, 
ola bilәr ki, bizlәr dә qeyrilәr kimi vaxtımızı bu 
günә kitabların oxunmasına sәrf edәk” [4]. 

XX әsr Azәrbaycan mәtbuatının böyük bir 
hissәsi demokratik xarakter daşıyır. Burjua-
mülkәdar münasibәtlәrinin, mövcud quruluşun-
dan narazılığı, dini mövhumatın tәnqidi, xalqın 
mövcud quruluşundan narazılığı, azadlıq ideya-
ları, hәyat şәraitini yaxşılaşdırmaq tәlәblәri vә 
s. demokratik mәtbuatın әsas ideya mәzmununu 
tәşkil edir. Demokratik mәtbuat orqanlarının 
mühüm bir qismi isә satirik jurnallardır. Azәr-
baycan dilindә çıxan satirik jurnallardan “Molla 
Nәsrәddin” (1906-1931), “Bәhlul” (1907), 
“Zәnbur” (1909-1910), “Mirat” (1910), “Arı” 
(1910-1911), “Kәlniyyәt” (1912-1913), “Lәk-
lәk” (1914), “Tuti” (1914-1917), “Mәzәli” 
(1914-191), “Babayi-Әmir” (1915-1916), “Tar-
tar Partan” (1918), “Mәşәl” (1919-1920) de-
mokratik mövqedә idi. Hәmin jurnallar bizim 
tәdqiqatımızın әsasını tәşkil edir. Bu dövrdә 
Azәrbaycanda rus dilindә çoxlu satirik mәc-
muәlәr buraxılırdı. (“Djigit”,”Vayvay”, “Ads-
kaya pocta”, “Biç”, “Bakinskiye streli”, “Bara-
ban” vә s.)  

Satirik jurnallar XX әsrin ictimai ziddiyyәt-
lәrini, xalqın azadlıq meyillәrini, köhnә dünya-
ya tәnqidi münasibәtini әks etdirәn mәnbәlәr-
dәn biridir. Bu jurnalların bir çoxu “Molla Nәs-
rәddin” jurnalının yolu ilә getmәyә çalşırdı. 

XX әsrin әvәllәrindәki Azәrbaycan әdәdbiy-
yatı vә mәtbuatının inkişafında “Molla Nәsrәd-
din” jurnalı mislisiz rol oynamışdır. Birinci rus 
inqilabının yetirmәsi olan “Molla Nәsrәddin” 
inqilabi-demokratizmin bayraqdarı olmuşdur. 
Jurnal 1905-1907-ci illәrdәki cahanşümul hadi-
sәlәri, xalq azadlıq hәrәkatını, mübariz fәhlә vә 
kәndli kütlәlәrinin çarizmә, burjua-mülkәdar 
ağalara nifrәtini әks etdirir, zәhmәtkeşlәrin sinfi 

şüurunu qüvvәtlәndirmәk yolunda çox sәmәrәli 
fәaliyyәt göstәrirdi. 

Akademik İsa Hәbbibbәylinin araşdırmala-
rında vurğulanır ki, “Molla Nәsrәddin” әdәbi 
mәktәbi çox geniş anlayış olub, özündә bir neçә 
yaradıcılıq istiqamәtini, çoxsaylı yaradıcı qüv-
vәlәri birlәşdirirdi: “Bir çox yaradıcılıq sahәlәri 
“Molla Nәsrәddin” әdәbi mәktәbi içәrisindә, 
onun hüdudları daxilindә xüsusilә inkişaf edә-
rәk daha qabarıq şәkildә nәzәrә çarpıb. Belәlik-
lә, vahid әdәbi mәktәb daxilindә bir neçә mәk-
tәb, necә deyәrlәr, mәktәb içindә mәktәblәr ya-
ranıb. “Molla Nәsrәddin” satirik şeir mәktәbi, 
mollanәsrәddinçi yeni nәsr, satirik publisistika 
vә karikatura mәktәblәri “Molla Nәsrәddin” 
әdәbi mәktәbinin üzvi tәrkib hissәlәridir. Doğ-
rudur, bu mәktәblәrdәn hәr biri, xüsusәn, mol-
lanәsrәddinçi satirik şeir mәktәbi hәm dә müs-
tәqil әdәbi mәktәb tәsiri bağışlayır. Hәtta “Mol-
la Nәsrәddin” şeir mәktәbinin zәminindә for-
malaşmış vә xüsusi bir Sabir satira mәktәbi dә 
nәzәrә çarpmaqdadır. Yaxud “Molla Nәsrәd-
din” karikatura mәktәbi әnәnәlәri әsasında ayrı-
ca Әzim Әzimzadә karikaturaçılıq mәktәbinin 
yaranması da inkarolunmaz faktdır. Bütün bun-
lar nәinki “Molla Nәsrәddin” әdәbi mәktәbinin 
әhәmiyyәtini azaltmır, әksinә, bu möhtәşәm 
mәktәbin geniş sәnәt imkanlarını nümayiş etdi-
rir. Görkәmli Azәrbaycan әdәbiyyatşünası Firi-
dun bәy Köçәrlinin fikrincә, “nöqsanlara gül-
mәk yolu ilә müsәlman cәmiyyәtini islah et-
mәk” mollanәsrәddinçi tәlimin baş xәttini mü-
әyyәn edir. Cәlil Mәmmәdquluzadәnin mәslәk-
daşı Ömәr Faiq Nemanzadә mollanәsrәddinçili-
yi aşağıdakı kimi mәnalandırırdı: “Molla Nәs-
rәddin”in gedәcәyi yol birdir ki, o da hәr şey-
dәn artıq öz qüsurlarımıza, öz üstümüzdәki lә-
kәlәrә, tәrәqqiyә mane olan cahilanә adәtlәri-
mizә acı-acı gülüb, millәtin sәadәtinә çalışmaq-
dır” [9, s.5]. 

XX әsr Azәrbaycan satirik әdәbiyyatının C. 
Mәmmәdquluzadә, Mirzә Әlәkbәr Sabir, Әb-
dürrәhim bәy Haqverdiyev,Üzeyir Hacıbәyov, 
Ömәr Faiq Nemanzadә, Әli Nәzmi, Mәmmәd 
Sәid Ordubadi, Salman Mümtaz, Cәfәr Cabbar-
lı vә başqaları kimi nümayәndәlәri olmuşdur. 
Yüzdәn artıq yazıçını, daha doğrusu, dövrün 
әksәr әdәbi qüvvәsini әhatә edәn XX әsr Azәr-
baycan satirik әdәbiyyatı şeir sahәsindә Mirzә 

Әlәkbәr Sabir, nәsr sahәsindә Cәlil Mәmmәd-
quluzadәnin yaratdığı әdәbi mәktәblәr şәklindә 
formalaşıb inkişaf etmişdir. Dramaturgiya sahә-
sindә isә satira, Mirzә Fәtәli Axundzadәnin әsa-
sını qoyduğu maarifçi realizm yolu ilә gedәrәk 
daha yüksәk bir sәviyyәyә qalxmışdır. 

Akademik İsa Hәbibbәyli yazır: Cәlil Mәm-
mәdquluzadә vә “Molla Nәsrәddin” jurnalı XX 
әsrin әvvәllәrinin әdәbiyyat vә mәtbuat cәbhә-
sinin liderliyi missiyasını uğurla hәyata keçir-
mişdir. Cәlil Mәmmәdquluzadә vә “Molla Nәs-
rәddin” jurnalı bütün istiqamәtlәrdә ictimai-si-
yasi hadisәlәrә vә әdәbi prosesә ciddi tәsir gös-
tәrmiş vә istiqamәt vermişdir. Digәr әdәbi axın-
lar vә istiqamәtlәrlә müqayisәdә Cәlil Mәm-
mәdquluzadәnin vә “Molla Nәsrәddin” jurnalı-
nın, bütövlükdә mollanәsrәddinçilәrin “açıq ana 
dilindә” yazıb yaratmaları, xalqa daha yaxın ol-
maları vә azәrbaycanlı mövqelәri dә bu әdәbi 
hәrәkata böyük nüfuz qazandırmışdır” [9, s.5]. 

Azәrbaycan satirik jurnalları XX әsr realist 
әdәbiyyatımızın inkişafına müsbәt tәsir göstә-
rirdi. Cәlil Mәmmәdquluzadә, Mirzә Әlәkbәr 
Sabir, Әbdürrәhim bәy Haqverdiyev, Әli Nәz-
mi vә başqalarının yüzlәrlә dәyәrli әsәri ilk dә-
fә bu jurnallarda çıxmışdı. Gәnc Cәfәr Cabbar-
lının cәhalәti, mәdәni geriliyi, ictimai haqsızlığı 
tәnqid edәn onlarca satirasını “Babayi-Әmir” 
jurnalında çap etdirmişdi. 

Satirik jurnallar satirik-siyasi publisistikanın 
görünmәmiş dәrәcәdә inkişafsna sәbәb olmuş-
du. Kәskin sinfi mübarizә şәraitindә hәyatda 
hökm sürәn mәnfiliklәrә, xalqın mәhrumiyyәtlә 
dolu olan yaşayışına diqqәti cәlb edәn satirik 
jurnallar gülüş vasitәsilә kütlәlәri ayıldır, onları 
öz hüquqları uğrunda ictimai mübarizәyә qo-
şurdu. 

Satirik jurnallarda siyasi karikaturaya geniş 
yer verilirdi. Әzim Әzimzadә, İ.Rotter, 
O.İ.Şmerlinq, Beno (Gürcüstanın Xalq rәssamı 
Telinqaterin tәxәllüsüdür) kimi mәşhur rәssam-
ların Azәrbaycan satirik jurnalları üçün çәkdiyi 
yüzlәrcә şәklin ideyası geniş xalq kütlәlәrinә 
çox tez çatırdı. 

XX әsr Azәrbaycan satirik jurnallarının vә 
ümumiyyәtlә, satirik әdәbiyyatın tәsir dairәsi 
çox geniş olmuşdur. “Molla Nәsrәddin” vә baş-
qa satirik orqanlar geniş miqyasda, xüsusilә, 
Yaxın vә Orta Şәrqdә yayılmış, hәmin ölkәlәrin 

mәtbuat vә әdәbiyyatına mücbәt tәsir göstәr-
mişdir. 

Lakin bütün tәrәqqipәrvәr, demokratik xüsu-
siyyәtlrinә baxmayaraq, satirik jurnallar müәy-
yәn ziddiyyәtlәrdәn dә azad deyildi. “Molla 
Nәsrәddin” istisna olmaqla, digәr satira orqan-
ları bәzi hallarda mühüm ictimai hadisәlәrә li-
beral münasibәt bәslyir, barışdırıcılıq meyillәri 
ilә cıxış edirdilәr. Bu da heç şübhәsiz ki, satirik 
jurnallarda sinfi mәnsubiyyәtlәri etibarilә müx-
tәlif olan şәxslrin iştirakı ilә әlaqәdardır. 

“Xәlqilik, realizm “Molla Nәsrәddin”in ardı-
cıl surәdә yeritdiyi başlıca ideya-bәdii siyasәt 
idi. Tәbliğ etdiyi fikirlәrin mütәrәqqi mahiyyә-
ti, üslubunun canlı, mәzәli, sadә, maraqlı olma-
sı sayәsindә “Molla Nәsrәddin” xalqın sevimli 
jurnalı olmuşdu” [10, s.7]. 

“Molla Nәsrәddin” jurnalı ictimai hәyatın 
müxtәlif sahәlәrinә nüfuz edir, mövzularını, 
tәnqid hәdәflәrini bilavasitә xalqın gündәlik 
mәişәtindәn, arzu vә ehtiyaclarından, müasir ic-
timai-siyasi mübarizәlәrdәn alırdı. “Molla Nәs-
rәddin” yarandığı vә yayıldığı ilk günlәrdәn bu 
sahәdә sәmәrәli tәsir vә bәhrәsini göstәrdi. 
Onun tәsiri ilә sadә vә doğma ana dilindә çıxan 
bir silsilә satirik jurnallar yaranıb xalqın mәdә-
ni tәrәqqisi yolunda fәaliyyәtә başladı. “Azәr-
baycan”, “Bәhlul”, “Zәnbur”, “Mirat, “Kәlniy-
yәt”, “Mәşәl”, “Leylәk”, “Tuti”, “Mәzәli” vә s. 
satirik jurnalları öz müәllimәrinin ictimai-siyasi 
vә әdәbi-xәtti, bәdii gülüş-әnәnlәri әsasında ya-
zıb yaradırdılar. 

“Molla Nәsrәddin” jurnalının mәnsur felye-
ton janrı, açıq mәktub formalı satirik şeir for-
ması Әli Nәzminin, satirik mәktub-felyeton isә 
Әli Razi Şamçızadәnin adı ilә bağlı olmuşdur. 
Әli Nәzmi jurnalın Ana dilinin saflığı uğrunda 
mübarizәsinin yeni-yeni sәhifәlәrinin açılma-
sında vә inkişaf edib zәnginlәşmәsindә dә xü-
susi rol oynamışdır. 

Jurnal sәhifәlәrindә yer alan tapmaca vә tap-
maca-cavab formalı şeirlәr әsasәn Әli Nәzmi vә 
Әli Razi Şamçızadә qәlәminә mәxsusdur. 

Ә.R.Şamçızadә çoxsaylı, çeşidli şeir vә fel-
yetonları ilә “Molla Nәsrәddin”dә qadın azadlı-
ğı, cәmiyyәtdә vә ailәdә qadının yeri, tәhsili vә 
s. problemlәri ardıcıl olaraq işıqlandırmış, onla-
rın mahiyyәti, törәmә sәbәblәri, hәlli yolları 
haqda ardıcıl dәrc etdirdiyi әsәrlәri ilә jurnalın 

ideya cәbhәsini vә sәnәtkarlıq keyfiyyәtlәrini 
zәnginlәşdirmişdir. 

Әsarәt altında әzilәn, köhnә adәtlәrin quluna 
çevrilmiş qadınların ağrı-acılarla müşayiәt olu-
nan hәyatlarının tәsviri, ictimai zülm vә istibda-
da, ümumilikdә cәmiyyәtdә geriliyә yol açan 
әmәllәrin tәnqidi, qәtiyyәtlә pislәnmәsi kimi 
cәhәtlәr istedadlı satirikin publisistik yazıların-
da da әsas yer tuturdu. Daha doğrusu, ötәn әsrin 
әvvәllәrindә yeniliklә köhnәliyin mübarizәsi 
fonunda qadınların qarşılaşdıqları qeyri-insani 
münasibәtlәr, mәnfi tiplәrin yeni dövrün qayda-
qanunları ilә qәtiyyәn uyğunlaşmayan iyrәnc 
әmәllәri Әli Razinin satirik publisistikasının 
әsas mövzusuna çevrilmişdi. 

 “Molla Nәsrәddin”in tәsiri ilә Bakıda 1907-
ci ilin mayından nәşrә başlayan “Bәhlul” jurna-
lının da adı Azәrbaycan el әdәbiyyatından, xalq 
bәdii gülüşünün tarixindәn alınmışdı. Jurnalın 
redaktoru maarifpәrvәr mühәrrir Әlәsgәr Әli-
yev (1883-1938), rәssamları Ә.Әzimzadә, 
J.J.Hamber, C.B.Cәlilbәyov olmuşdur. 

Jurnal fәaliyyәtә başladığı andan onun әtra-
fında cәmlәşәn qәlәm sahiblәri “Molla Nәsrәd-
din” әnәnәlәrinә sadiq olduqlarını nümayiş et-
dirmәyә böyük sәy göstәrirdilәr. Onlar hamı 
üçün maraqlı vә aktual olan hәyat hәqiqәtlәrini 
әks etdirәn müxtәlif mәzmunlu şeirlәri, hikmәt-
li sözlәri, Nuxa, Gәncә, İstanbul, Tәbriz, Tiflis 
vә digәr şәhәrlәrdәn әldә olunan xәbәrlәri vә 
felyeton әvәzi yazıları maraq dairәsindә saxla-
maqla mәcmuәnin sәhifәlәrini daha oxunaqlı 
etmәk üçün bütün imkanlardan istifadә edirdi-
lәr.  

“Bәhlul” jurnalında әn çox böyük әhәmiyyәt 
vә diqqәt kәsb edәn mәsәlәlәr, ilk növbәdә, 
müsәlman – islam dünyasındakı vәziyyәt, çatış-
mazlıqlar, dövlәtçilik sahәsindәki uyğunsuzluq-
lar, dini-xurafat, milli münasibәtlәrin kәskinlәş-
mәsi istiqamәtindә yeridilәn siyasәt, qadınlara 
münasibәt, әdәbiyyat, vә s. kimi mәsәlәlәr öz 
hәllini әsasәn tapmışdır [2, s.26]. 

Satirik ruhlu “Kәlniyyәt” jurnalı elә ilk nöm-
rәsindәn etibarәn, xüsusilә, 1912-ci ildә çıxan 
“Kәllә” adlı baş mәqalәsindә öz mәramnamәsi-
ni belә şәrh etmişdi: “Mollanümalara, mәnәm-
mәnәm deyәn ürәfaya tәhsin deyib, xana, bәyә, 
tacirә mәhz cibişdan xatirәsi üçün mәddahlıq 
edәcәyik. Hәqiqi ürәfa vә ülәmaya nifrәt edәcә-

Filologiya vә Sәnәtşünaslıq, 2021, № 2



Azәrbaycan Milli Elmlәr Akademiyası 

www.phil-art.journal.az 165

yik, çünki zәmanәmiz baş-ayaq zamanıdır. Ata-
lar demişkәn, şәr demәsәn, xeyir gәlmәz” [6]. 

Әbәs deyil ki, “mollanәsrәddinçilәrin duzlu, 
mәzәli yazılarının tәsiri, böyük xalq jurnalının 
mövzu vә ideyaları, forma vә üslub xüsusiyyәt-
lәri bu gülgü mәcmuәlәrindә aydın hiss edil-
mәkdәdir. Bu jurnallar da çox zaman xalq әdә-
biyyatı nümunәlәrini satirik üsluba uyğunlaşdı-
rır, nәzm vә nәsrdәn, mükalimәlәrdәn, fikri 
mollanәsrәddinsayağı, әks mәnada vermәk әdә-
bi priyomundan istifadә edirdilәr” [8, s.52]. 

İdeya-bәdii xәttinә, satirik gülüşün xarakte-
rinә, formasına, bәdii tәrtibatına görә “Molla 
Nәsrәddin”ә yaxın olan, onun әnәnәlәrini, üslu-
bunu davam etdirәn “Arı” jurnalının ilk sayı 
1910-cu il dekabrın 8-dәn 1911-ci il martın 12-
nәdәk Bakıda görkәmli dövlәt xadimi Dadaş 
Bünyadzadәnin redaktorluğu, Әlimәmmәd Әli-
yevin naşirliyi ilә fәaliyyәtә başladı. Jurnalın 
sәhifәlәrindә müxtәlif mövzulu bәdii, publisist 
yazılar, felyetonlar, xәbәrlәr, karikaturalar dәrc 
edilirdi. “Arı”nın dili sadә vә oxunaqlı idi. Sati-
rik jurnallardan fәrqli olaraq, “Arı” jurnalının 
üz qabığında vә ilk sәhifәlәrindә Azәrbaycanın 
görkәmli maarif vә mәdәniyyәt xadimlәrinin 
şәkillәri dәrc olunurdu. Seyid Әzim Şirvani, 
Nәcәf bәy Vәzirov, Sәdi Sәlmasinin şәkillәri ilә 
yanaşı, Türkiyәnin ictimai-siyasi xadimlәrinin 
portretlәrini dә “Arı”nın ilk sәhifәlәrindә gör-
mәk mümkündür. 

İdeya-siyasi istiqamәti etibarilә “Arı” de-
mokratik xarakter daşıyırdı. 

XX әsrin әvvәllәrindә Azәrbaycan әdәbiyya-
tı vә mәtbuatının inkişafında “Molla Nәsrәd-
din” jurnalı misilsiz rol oynamışdır.”Molla 
Nәsrәddin” jurnalının nәşrә başlamasından 
(1906-cı il) sonra Azәrbaycanda bir-birinin ar-
dınca müxtәlif satirik dәrgilәr, mәcmuәlәr mey-
dana çıxdı. 

“Molla Nәsrәddin” mәktәbini davam etdirәn 
mәcmuәlәrdәn biri dә Әliabbas Tağızadәnin re-
daktorluğu ilә nәşr olunan “Mirat” jurnalıdır. 

1910-cu il, iyunun 19-da Bakı şәhәrindә işıq 
üzü görәn “Mirat” mәcmuәsi Bakıda Haşımbәy 
Vәzirovun “Sәda” mәtbәәsindә çap olunurdu. 
“Mirat” jurnalının cәmi beş nömrәsi çıxmışdır. 
Sonuncu nömrәsi 1910-ci ilin iyulun 17-dә bu-

raxılmışdır. “Molla Nәsrәddin” jurnalı kimi, 
“Mirat”mәcmuәsindә dә felyeton, satirik şeir vә 
s. janrlardan istifadә edilirdi. ”Mirat”ın sәhifә-
lәrindә dini fanatizm әleyhinә mübarizә vә sair 
mövzularda yazılara, rәsmlәrә geniş yer veril-
mişdir.  

Jurnal öz dövrünün parlaq әdәbi güzgüsü idi. 
Adi mәişәt mәsәlәlәrindәn tutmuş, böyük icti-
mai-siyasi, inqilabi hadisәlәrә beynәlxalq prob-
lemlәrә qәdәr hәyatda nә varsa, bu satirik jur-
nalda әks olunurdu. “Mirat” bütün xırda vә bö-
yük mövzuları, adi mәtlәb vә böyük ictimai qә-
bahәtlәri satirik gülüş vasitәsilә kiçik formalı 
yazılarda әks etdirirdi. Hәm dә özünәmәxsus 
sadә, gülüş doğuran vә oxucunu dәrindәn dü-
şündürәn mәzәli dil vә üslubda yazırdı. 

Mәcmuәdә әn çox böyük әhәmiyyәt vә diq-
qәt kәsb edәn mәsәlәlәr, ilk növbәdә, müsәl-
man-islam dünyasındakı vәziyyәt, çatışmazlıq-
lar, dövlәtçilik sahәsindәki uyğunsuzluqlar, di-
ni-xurafat, milli münasibәtlәrin kәskinlәşmәsi 
istiqamәtindә yeridilәn siyasәt, әdәbiyyat, vә s. 
bu kimi mәsәlәlәr öz hәllini әsasәn tapmışdır. 

“Qәhqәhә” (№1), “İslam xirqәsi” (№2), 
“Badukubә” (№3), “Şәrakәt” (№3) vә s. felye-
tonlarda ictimai hәyatın mәnfi cәhәtlәri tәnqid 
olunur vә sadә xalq dilindә, satirik üslubda 
oxucuya çatdırılırdı. 

1920-ci ilә qәdәr Azәrbaycanda nәşr olunan 
satirik jurnallarda müxtәlif millәtlәrdәn olan 
rәssamlar fәaliyyәt göstәrmişlәr. O.Şmerlinq, 
İ.Rotter, Ә.Әzimzadә, B.R.Telinqator (Beno), 
X.Musayev, V.Giladze, Ә.İbrahimzadә, R.Girş, 
Y.Hamberq, C.Cәlilbәyov, Bәha Sәid, M.Gera-
simov, E.Karqanova, R.Şikarev vә başqalarının 
mәhsuldar fәaliyyәti Azәrbaycanda böyük kari-
katura ordusunun olmasından xәbәr verirdi. 
“Mirat” jurnalında Bәha Sәid, B.R.Telinqator 
(Beno) kimi karikaturaçıların әsәrlәrinә dә rast 
gәlinir. Odessa Rәssamlıq Akademiyasının mә-
zunu Benedikt Telinqatorun (Beno) yaradıcılığı 
Azәrbaycanda karikatura sәnәtinin inkişafında 
әhәmiyyәtli rol oynamışdır.  

Bundan başqa, “Mirat” jurnalında poçt qutu-
su, elanlar vә s. kişik formalı süjetlәr dәrin mә-
na vә mәtlәblәri ifadә edirdi. 

Nәticә / Conclusion 

 
Belәliklә, cәmi beş nömrәsi çıxan “Mirat” 

satirik jurnalının sәhifәlәrindә xalqın gündәlik 
hәyatı, müsәlman alәminin min-min dәrdlәri, 
ictimai-siyasi vә әdәbi hadisәlәri әks olunurdu.  

Mollanәsrәddinçilәrin fәal әmәkdaşlıq etdik-
lәri “Kәlniyyәt” jurnalı Azәrbaycanda ictimai 
әdalәtsizliyә, burjua-mülkәdar ağalığına, dinә 
vә cәhalәtә qarşı mübarizәdә xeyli iş görmüş-
dür. 

XX әsr Azәrbaycan satirik jurnalları 1905-
1907-ci illәr Birinci rus inqilabı hadisәlәrini, 
zәhmәtkeşlәrin çarizmә, burjua-mülkәdarlara 
qarşı mübarizәsini özünә mәxsus satirik üslub-

larla işıqlandırmış, xalqların milli-azadlıq hәrә-
katına dәrin rәğbәt bәslәmiş, dini-fanatizm, qa-
dın hüquqsuzluğu vә imperializmin müsәtmlә-
kә siyasәti ilә barışmaz bir cәbhә tutmuşdur. 

Azәrbaycanın satirik jurnalları әdәbiyyat ta-
rixindә mәlum janrlarla yanaşı, satirik mәtbuat 
üçün xarakterik olan çoxlu yeni yazı formala-
rından-jurnallardan istifadә edilmәsinә imkan 
vermişdir. Satirik әdәbiyyat jurnallar vasitәsilә 
xalq içәrisindә geniş yayılmış, kәskin sinfi mü-
barizә şәriaitindә, inqilabi azadlıq hәrәkatına 
kömәk göstәrәn qüdrәtli bir vasitә olmuşdur. 

Резюме. В ХХ веке значительная часть азербайджанской прессы носила демократический 
характер. Основное идейное содержание демократической прессы составляли буржуазно-
помещичьи отношения, недовольство народа сложившимся положением, критика рели-
гиозного фанатизма, идеи свободы, требования улучшения условий жизни и т.п. Однако 
большую часть демократических органов печати составляют сатирические журналы. Выхо-
дившие на азербайджанском языке сатирические журналы «Молла Насреддин» (1906-1931), 
«Бахлул» (1907), «Занбур» (1909-1910), «Мират» (1910), «Ары» (1910-1911), «Келниййат» 
(1912-1913), «Лек-лек» (1914), «Тути» (1914-1917), «Мезели» (1914), «Бабайи-Эмир» (1915-

1916), «Тартар Партан» (1918), «Мешел» (1919-1920) занимали демократическую позицию. 
И эти журналы составляют значительную исследовательскую часть автора статьи.  
Сатирические журналы один из органов, которые отражали общественные противоречия, 
стремление народа к свободе, критическое отношение к прошлому. Многие из них шли по 
пути журнала «Молла Насреддин», который сыграл неоценимую роль в развитии азер-
байджанской литературы и печати ХХ века. Воодушевлённый первой русской революцией 
«Молла Насреддин» стал знаменосцем революционной демократии. Он отражал мировые 
события 1905–1907 годов, народное движение за свободу, ненависть рабочих и крестьянских 
масс к царизму и буржуазно-помещичьему сословию, успешно трудился по пути усиления 
классового сознания трудящихся. 
Ключевые слова: сатирический журнал, пресса, фельетон, карикатура 

